
ՆԱԿՆԵՐՈՒՄ  ՆԵՐՄՈՒԾՎՈՂ  ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐԻ, 
ԴՐԱՆՑ   ԲԱՂԿԱՑՈՒՑԻՉ  ՈՒ   ՀԱՄԱԼՐՈՂ  ՄԱՍԵՐԻ, ՀՈՒՄՔԻ  ԵՎ  (ԿԱՄ) 
ՆՅՈՒԹԵՐԻ  ՆԿԱՏՄԱՄԲ ՍԱԿԱԳՆԱՅԻՆ, ՄԱՍՆԱՎՈՐԱՊԵՍ, ՆԵՐՄՈՒԾՄԱՆ 
ՄԱՔՍԱՏՈՒՐՔԻՑ ԱԶԱՏԵԼՈՒ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՀԱՄԱՐ «ՆՈՒՌ 
ՐԵՅՍԻՆԳ»  ՍԱՀՄԱՆԱՓԱԿ  ՊԱՏԱՍԽԱՆԱՏՎՈՒԹՅԱՄԲ   ԸՆԿԵՐՈՒԹՅԱՆ 

ԿԻՐԱՌԵԼՈՒ ՄԱՍԻՆ 
-------------------------------------------------------------------------------------------------------------- 

 
 

Ղեկավարվելով Հայաստանի Հանրապետության կառավարության 2015 

թվականի սեպտեմբերի 17-ի N 1118-Ն որոշման պահանջներով` Հայաստանի 

Հանրապետության կառավարությունը    ո ր ո շ ու մ     է. 

1. Բավարարել «ՆՈՒՌ ՐԵՅՍԻՆԳ» սահմանափակ պատասխանատվու-

թյամբ ընկերության կողմից ներկայացված հայտը գերակա ոլորտում իրակա-

նացվող ներդրումային ծրագրի շրջանակներում ներմուծվող տեխնոլոգիական 

սարքավորումների, դրանց բաղկացուցիչ ու համալրող մասերի, հումքի և (կամ) 

նյութերի նկատմամբ սակագնային, մասնավորապես, ներմուծման մաքսատուր-

քից ազատելու արտոնությունից օգտվելու համար և սահմանված կարգով կիրառել 

համապատասխան արտոնությունը` համաձայն հավելվածի ներմուծվող տեխնո-

լոգիական սարքավորումների, դրանց բաղկացուցիչ ու համալրող մասերի, հումքի 

և (կամ) նյութերի նկատմամբ:  

2. Սահմանել, որ՝  

1) սույն որոշման հավելվածում նշված են ներմուծվող տեխնոլոգիական 

սարքավորումների, դրանց բաղկացուցիչ ու համալրող մասերի, հումքի և (կամ) 

նյութերի նախնական արժեքները․ 

2) «ՆՈՒՌ ՐԵՅՍԻՆԳ» սահմանափակ պատասխանատվությամբ ընկերության 

կողմից իրականացվող ներդրումային ծրագրի (այսուհետ՝ ծրագիր) շրջանակներում 

տեխնոլոգիական սարքավորումների, դրանց բաղկացուցիչ ու համալրող մասերի, 

հումքի և (կամ) նյութերի ներմուծումն իրականացվելու է 2025 թվականի հունվարի 

8-ից մինչև 2026 թվականի հունվարի 7-ը ներառյալ․ 

3) ծրագրի իրականացման ժամկետ է սահմանվում սույն որոշումն ուժի մեջ 

մտնելուց հետո 1 տարի։ 

